Jahon banki ishtirokidagi “Hududlarni barqaror rivojlantirish uchun fazoviy ma’lumotlar infratuzilmasi” loyihasi doirasida 
Atrof-muhit va ijtimoiy muhofaza (atrof-muhit masalalari) bo‘yicha mutaxassisni yollash uchun 
TEXNIK TOPSHIRIQ
(Yarim (0,5) stavka asosida)


Kirish

O‘zbekiston Respublikasi Hukumati hamda Jahon banki o’rtasida 2025-yil 25-iyunda imzolagan 
7787-UZ-sonli moliyalashtirish bitimiga asosan, Jahon banki ko‘magida “Hududlarni barqaror rivojlantirish uchun fazoviy ma’lumotlar infratuzilmasi” loyihasi (Loyiha) amalga oshiriladi. Loyiha quyidagilarni o‘z ichiga oladi: Fazoviy ma’lumotlar milly infratuzilmasi (FMMI) yaratish; asosiy va tarmoq fazoviy ma’lumotlar hamda metama’lumotlarni shakllantirish; turli darajadagi geoinformatsion xizmatlar va veb-xaritalash ilovalarini ishlab chiqish , joriy etish va taqdim etish; texnik va dasturiy vositalar bilan ta’minlash; FMMI geoportalini shakllantirish hamda ma’lumot yetkazib beruvchilar tarmog‘ini tashkil etish va ularga texnik yordam ko‘rsatish; fazoviy ma’lumotlar, metama’lumotlar va fazoviy ma’lumotlar xizmatlarini shakllantirish, saqlash, yangilash, qayta ishlash, sifat nazorati,  vizualizatsiya qilish va ulardan foydalanish jarayonlarini texnik tartibga solish va standartlashtirish; Kadastr agentligi va tegishli vazirliklar hamda idoralarda FMMI bo‘yicha mutaxassislarning salohiyatini oshirish, fazoviy ma’lumotlar to‘plamlarini yuritish va geofazoviy xizmatlarni ishlab chiqish sohasida imkoniyatlarni mustahkamlash; loyihani boshqarish. Loyihaning amalga oshiruvchiagentligi – O‘zbekiston Respublikasi Iqtisodiyot va moliya vazirligi huzuridagi Kadastr agentligi hisoblanadi.

Loyiha maqsadi

[bookmark: _Hlk208240868]“Hududlarni barqaror rivojlantirish uchun fazoviy ma’lumotlar infratuzilmasi” loyihasining asosiy maqsadi – O‘zbekistonda fazoviy ma’lumotlarning mavjudligi va ulardan foydalanish imkoniyatlarini oshirishdir. Loyiha bu maqsadga quyidagilar orqali erishadi: (i) FMMI geoportalida mavjud fazoviy ma’lumotlar to‘plamlari sonini ko‘paytirish; (ii) FMMI geoportali xizmatlari va ma’lumotlariga kirish imkoniyatiga ega foydalanuvchilar sonini oshirish.
 Loyihaning rivojlanish maqsadlariga erishish uchun asosiy elementlar quyidagilardan iborat:
(i) asosiy manfaatdor tomonlar (Kadastr agentligi, Iqtisodiyot va moliya vazirligi, Qurilish va uy-joy kommunal xo‘jaligi vazirligi hamda fazoviy ma’lumotlarni yurituvchi boshqa muassasalar) o‘rtasida mavjud fazoviy ma’lumotlar to‘plamlarini (yer, bino, mulk birliklari bo‘yicha) standartlashtirish va raqamlashtirish hamda FMMI orqali manfaatdor tomonlarga ma’lumot va elektron xizmatlarni taqdim etish;
(ii) mavjud fazoviy infratuzilmani takomillashtirish, shu jumladan tizimlarning o‘zaro ishlashini ta’minlash;
(iii) Samarqand shahrida fazoviy ma’lumotlarni yig‘ishni tajriba tariqasida amalga oshirish, shu jumladan Manzil registri, shaharning 3D modeli va kommunal kadastr tizimini yaratish. 
Shu tarzda, Loyiha hududiy va investitsion rejalashtirishni yaxshilash, shaharlarning tabiiy ofatlarga nisbatan barqarorligini oshirish, O‘zbekistonning iqlim kun tartibini qo‘llab-quvvatlash hamda yer va tabiiy resurslarni uzoq muddatli barqaror rivojlanish uchun boshqarishni takomillashtirish poydevorini yaratadi.
Loyiha tavsifi 
Loyiha yaqinda yakunlangan KMRO’KTM loyihasi doirasida boshlangan fazoviy ma’lumotlarni rivojlantirish ishlarini davom ettiradi. U tanlab olingan fazoviy ma’lumotlar to‘plamlarining sifatini oshirishga, shuningdek FMMI markazida turgan UzKAD kabi asosiy axborot tizimlarini yanada rivojlantirish va yangilashga qaratiladi. Loyiha shuningdek, yangi tizimlar va texnologiyalarni sinovdan o‘tkazishni, ma’lumotlarni yig‘ish va boshqarish jarayonlarini rivojlantirishni, shuningdek, milliy, mintaqaviy va mahalliy darajada asosiy ma’lumot ishlab chiqaruvchilar va foydalanuvchilarning salohiyatini oshirishni qo‘llab-quvvatlaydi. Bu esa FMMI faoliyatini samarali yo‘lga qo‘yishga yordam beradi.
Loyiha quyidagi uchta asosiy komponentni o‘z ichiga oladi: 
A-komponent: FMMIni joriy qilishni qo‘llab-quvvatlash. Ushbu komponent, Birlashgan Millatlar Tashkiloti tomonidan qo‘llab-quvvatlangan Integratsiyalashgan Geofazoviy Axborot asosiga muvofiq ishlab chiqilgan Harakatlar rejasiga asoslanib, FMMIni O‘zbekistonning raqamli hukumat tizimining ajralmas qismi sifatida joriy etishni qo‘llab-quvvatlaydi. Bu komponent FMMI arxitekturasini ishlab chiqishni, yangi ma’lumotlar markazlarini tashkil etishni, ma’lumotlarni standartlashtirishni va geoportallarni yaratishni o‘z ichiga oladi: 
A.1-subkomponent: FMMIni amalga oshirishni markaziy darajada qo‘llab-quvvatlash. Asosiy faoliyatlar quyidagilarni o‘z ichiga oladi: (i) tegishli xalqaro standartlarga muvofiq fazoviy ma’lumotlar standartlarini ishlab chiqish, FMMI ma’lumotlar modellari va FMMI manfaatdor tomonlari o‘rtasida ma’lumot almashish bo‘yicha kelishuvlarni qo‘llab-quvvatlash; (ii) FMMI arxitekturasini ishlab chiqish va joriy etish, uchta yangi ma’lumot markazini tashkil etish, shu jumladan zarur dasturiy va texnik vositalarni xarid qilish; (iii) ma’lumotlarga kirish va ulardan foydalanishni osonlashtirish uchun, milliy darajadagi FMMI geoportali va bitta mintaqaviy geoportalni ishlab chiqish. Ma’lumot markazlari Kadastr agentligining mavjud binolarida joylashtiriladi, buning uchun loyiha doirasida ikkita binoda ta’mirlash ishlari (elektr tarmog‘ini yangilash va boshqa kichik ta’mirlar) amalga oshiriladi. Milliy va mintaqaviy geoportallarni yaratish, shuningdek maxsus foydalanuvchilar (hokimliklar, vazirliklar, biznes va fuqarolar) uchun mobil ilovalar va xizmatlarni ishlab chiqishni ham o‘z ichiga oladi, shu bilan birga kiberxavfsizlik choralarini kuchaytirish ham nazarda tutilgan. Texnik yordam FMMI strategiyasi va Harakatlar rejasini yangilash, FMMI biznes modeli va standartlarini ishlab chiqish, shuningdek FMMI faoliyatini monitoring va baholash tizimini yaratishga qaratiladi. Rivojlanish uchun moliyani maksimal darajada safarbar etish – qo‘llab-quvvatlash (MFD-e) nuqtayi nazaridan, fazoviy ma’lumotlar standartlari va ma’lumotlar modellari ishlab chiqilishi xususiy sektor vakillariga investitsiya rejalashtirishda foydalaniladigan ishonchli va o‘zaro mos keluvchi fazoviy ma’lumotlar to‘plamlarini taqdim etadi. Asosiy ma’lumotlar to‘plamlariga manzillar, ma’muriy birliklar va kadastr ma’lumotlari kiradi, bu esa O‘zbekistonda mulk bozorida shaffoflikni oshirishga va investitsiyalarni ishonchli amalga oshirishga yordam beradi.
[bookmark: OLE_LINK23][bookmark: OLE_LINK24]A.2-subkomponent: FMMI’ga aloqador tashkilotlarni va bitta pilot shaharni qo‘llab-quvvatlash. Asosiy tadbirlar, fazoviy ma’lumotlarni taqdim etish va FMMIdan foydalanadigan manfaatdor davlat tashkilotlari, shu jumladan viloyat va Samarqand Shahar hokimligini qo‘llab-quvvatlashga qaratiladi. Bu texnik yordam hamda geofazoviy ma’lumotlarni boshqarish va tarqatish uchun axborot texnologiyalari (AT) infratuzilmasi (dasturiy va texnik vositalar)ni taqdim etish orqali ularning FMMIda samarali ishtirokini ta’minlash va undan foydalanish imkoniyatini yaratadi. Qo‘llab-quvvatlash quyidagilarni o‘z ichiga oladi: (i) mavjud asosiy ma’lumotlar to‘plamlarini A.1-subkomponent doirasida ishlab chiqiladigan umumiy FMMI ma’lumot modeli asosida standartlashtirish; (ii) tanlangan fazoviy ma’lumotlar to‘plamlarini raqamlashtirish va FMMI ma’lumotlari va xizmatlaridan amaliy foydalanish usullarini aniqlash.  Ushbu subkomponent orqali aniqlanadigan tanlangan foydalanish holatlari, boshqa donorlar tomonidan moliyalashtiriladigan va Jahon banki tomonidan boshqariladigan parallel Texnik ko’mak loyihalari doirasida yanada rivojlantiriladi. Rivojlanish uchun moliyani maksimal darajada safarbar etish – qo‘llab-quvvatlash (MFD-e) nuqtayi nazaridan, geofazoviy ma’lumotlar iste’molchilari (shu jumladan xususiy sektor vakillari) bilan foydalanish holatlarini amalga oshirish jarayonidagi maslahatlashuvlar investorlarning ishonchini oshirish uchun FMMI geofazoviy ma’lumotlaridan foydalanishni ko‘paytirishga yordam beradi.
Iqlim o‘zgarishiga moslashish va yumshatish nuqtayi nazaridan, A-komponent doirasidagi faoliyat yog‘in intensivligi, toshqin, qurg‘oqchilik va ekstremal issiqlik kabi prognoz qilinayotgan iqlim tendensiyalarini kuzatishni qo‘llab-quvvatlaydi. Ushbu hodisalar urbanizatsiya va shaharlarning kengayishi tufayli mavjud infratuzilma va kommunal xizmatlarga ortiqcha yuk bo‘lishi, shuningdek O‘zbekistonda uglerod yutuvchi tabiiy hududlarning yo‘qolishiga olib kelmoqda. FMMI geoportali va ma’lumotlar to‘plamlari orqali taqdim etiladigan ma’lumotlardan O‘zbekiston Respublikasi Favqulodda vaziyatlar vazirligi — mamlakatdagi ofatlarga javob beruvchi asosiy davlat organi — o‘z faoliyati doirasida bevosita foydalanadi. Bu vositalar kadastr va yer reyestri ma’lumotlari bilan birgalikda asosiy instrument sifatida ishlatiladi. Shuningdek, bu energiya tahlillari, ofat va toshqin simulyatsiyalari, yer resurslaridan foydalanish rejalashtirish va resurslarni boshqarish uchun foydali bo‘ladi. Ular toshqin va qurg‘oqchilik xavfiga eng ko‘p duchor bo‘lgan hududlarni aniqlashga va ushbu hududlarda qurilishdan qochish yoki barqaror binolarni loyihalash orqali iqlim barqarorligini oshirishga yordam beradi. A-komponent doirasida moliyalashtiriladigan barcha AT infratuzilmasi (dasturiy va texnik vositalar) energiya samaradorligini ta’minlash uchun Yevropa Ittifoqining Energy Star dasturiga muvofiq bo‘ladi.
B-komponent: Fazoviy ma’lumotlar infratuzilmasini va ma’lumotlarni takomillashtirish komponentni markaziy va mahalliy darajada geodeziya va kartografiya infratuzilmasini takomillashtirishni qo‘llab-quvvatlaydi. Bu jarayonga CORS tarmog‘i, shuningdek, avtomatlashtirilgan va samarali ma’lumot yig‘ishni ta’minlaydigan AT va geodeziya uskunalari hamda dasturiy ta’minotni joriy etish kiradi. Ushbu chora-tadbirlar kadastr va boshqa asosiy fazoviy ma’lumotlar to‘plamlarining sifatini yaxshilaydi, shu bilan birga iqlimga moslashuvchanlikni kuchaytiradi, iqlim xavfiga eng ko‘p duchor bo‘ladigan hududlarni aniqlaydi va tegishli favqulodda vaziyatlarga javob rejalari ishlab chiqilishiga imkon yaratadi. B-komponent, shuningdek, UzKADni modernizatsiya qilish va ma’lumot yig‘ish hamda boshqarish uchun innovatsion vositalar va tizimlarni tajriba asosida joriy etishni qo‘llab-quvvatlaydi. B-komponent uchta subkomponent orqali amalga oshiriladi:
B.1-subkomponent: Geodeziya va xaritalash infratuzilmasini takomillashtirish: Ushbu subkomponent markaziy darajada geodeziya va kartografiya infratuzilmasini yangilash va modernizatsiya qilishga qaratiladi. U quyidagilarni qo‘llab-quvvatlaydi: (i) CORS tarmog‘ini rivojlantirish maqsadida Global Navigatsion Sun’iy yo‘ldosh Tizimi uskunalarini taqdim etish va mavjud binolarda joylashtirilishi kutilayotgan 80 ta yangi CORS stansiyasini tashkil etish;
(ii) kadastr o‘lchovlari va dala ma’lumotlarini samarali yig‘ish, qayta ishlash va sifat nazoratini amalga oshirish uchun dala geodeziya uskunalari va dasturiy ta’minotini xarid qilish;
(iii) geografik axborot tizimi va masofadan zondlash dasturiy ta’minotini xarid qilish;
(iv) raqamli fotogrammetriya dasturiy ta’minoti uchun litsenziyalar xarid qilish. Ushbu kompleks yondashuv kadastr va boshqa FMMIga tegishli bo‘lgan geofazoviy ma’lumotlar to‘plamlarining aniqligi, izchilligi va to‘liqligini sezilarli darajada yaxshilashni maqsad qiladi.
B.2-subkomponent: Axborot tizimlari va ma’lumotlar. Ushbu subkomponent quyidagilarni qo‘llab-quvvatlaydi: (i) yer o‘lchov ma’lumotlarini UzKAD tizimiga uzluksiz va avtomatlashtirilgan tarzda uzatish jarayonlarini ishlab chiqish, shu jumladan ma’lumotlar sifatini nazorat qilish;
(ii) UzKADni FMMI geoportali va Manzil registri tizimi bilan o‘zaro ishlashini ta’minlash yo‘nalishida takomillashtirish (veb-xizmatlarni ishlab chiqish orqali); (iii) Kadastrning asosiy bazaviy xaritasini yangilash uchun texnik topshiriqlarni ishlab chiqish (unlarni Kadastr agentligi o’zi yangilaydi); (iv) asosiy geofazoviy ma’lumotlar majmuasini yaratish uchun texnik topshiriqlarni ishlab chiqish, asosiy geofazoviy ma’lumotlarni saqlash metodologiyasini ishlab chiqishga texnik yordam ko‘rsatish hamda ushbu metodologiyani amalga oshirish uchun zarur qonunchilik hujjatlarini tayyorlash. Mazkur subkomponent, shuningdek, milliy Manzil registri tizimini yaratishni qo‘llab-quvvatlaydi. Bu doirada ma’lumotlarni boshqarish bo‘yicha normativ-huquqiy bazani va axborot tizimini ko‘rib chiqish va zarurat tug‘ilganda qayta ko‘rib chiqish uchun texnik yordam taqdim etiladi, shuningdek Samarqand shahrida dala ma’lumotlarini yig‘ish ishlari amalga oshiriladi. Manzil registri ko‘cha nomlari va bino raqamlariga oid ma’lumotlarni o‘z ichiga oladi; unda shaxsiy ma’lumotlar yoki jismoniy shaxslarga oid identifikatorlar bo‘lmaydi. Rivojlanish uchun moliyani maksimal darajada safarbar etish – qo‘llab-quvvatlash (MFD-e) nuqtayi nazaridan, FMMIga ma’lumotlarni uzatuvchi axborot tizimlarini rivojlantirish xususiy sektor vakillariga qaror qabul qilish va investitsiya jarayonlarida foydalaniladigan ishonchli mulk ma’lumotlarini taqdim etadi.
[bookmark: OLE_LINK27][bookmark: OLE_LINK30]B.3-subkomponent: Yangi tizimlar va texnologiyalarni sinovdan o‘tkazish: Ushbu subkomponent Samarqand shahrining tanlangan hududlarida ma’lumot yig‘ish va boshqarish uchun yangi tizimlar va texnologiyalarni tajriba asosida sinovdan o‘tkazishga qaratiladi. U quyidagilarni qo‘llab-quvvatlaydi: (i) 3D Shahar Modelini yaratish uchun texnik topshiriqlarni ishlab chiqish; (ii) yuqori samarali gibrid LiDAR (Laser Imaging, Detection and Ranging) va aerofotogrammetriya tizimini xarid qilish; (iii) ma’lumotlarni yig‘ish va qayta ishlash metodologiyasi, shuningdek 3D Shahar Modelini yaratish bo‘yicha texnik yordam; (iv) 3D Shahar Modellarini boshqarish va vizuallashtirish tizimini ishlab chiqish. B.3-subkomponent, shuningdek, Samarqand shahrida Kommunal Kadastr axborot tizimini yaratishni, shu jumladan dasturiy va texnik vositalar bilan ta’minlashni, shahar infratuzilmasining maqsadli xaritasini tuzishni qo‘llab-quvvatlaydi (faoliyat uchun texnik topshiriqlarni tayyorlash jarayonida aniq geografik doira belgilanadi).
Iqlim o‘zgarishiga moslashish, uning oqibatlarini yumshatish va O‘zbekistonda favqulodda vaziyatlarga javob choralari nuqtayi nazaridan, geodeziya va kartografiya infratuzilmasini rivojlantirish toshqinlar, qurg‘oqchilik va ekstremal haroratlar kabi iqlim ta’sirlarini aniqlashga bevosita aloqador bo‘lgan asosiy yer va mulk ma’lumotlarini samaraliroq yangilash imkonini beradi, shuningdek, ushbu ta’sirlarga eng ko‘p duchor bo‘ladigan hududlarni aniqlashni ham osonlashtiradi. Ushbu iqlim omillari fazoviy rejalashtirish va ofat xavflarini boshqarish rejalariga integratsiya qilinadi hamda iqlim bilan bog‘liq ofatlar yuz berganda evakuatsiya faoliyatini eng ko‘p xavf ostida qoladigan hududlarga yo‘naltirish uchun qo‘llaniladi. Manzil registri va Kommunal kadastr tizimlari, shuningdek, Qurilish va uy-joy kommunal xo‘jaligi vazirligi kabi davlat organlari hamda shaharlar uchun muhim vositalarga aylanadi. Ular ushbu tashkilotlarga o‘z yurisdiksiyalari ostidagi hududlarda tartibga solinmagan urbanizatsiya va shaharlarning kengayishidan qaysi joylar zarar ko‘rayotganini tushunishga va bu muammolarni iqlimga mos qarorlar qabul qilish jarayonida qanday hal qilish mumkinligini aniqlashga yordam beradi. Ayniqsa, shaharlarda yer resurslari taqchilligi yangi urbanizatsiyani ilgari chetlab o‘tilgan, ammo iqlim xavfiga duchor bo‘lgan hududlarga bosim o‘tkazmoqda. Shuningdek A-komponentda bo‘lgani kabi, B-komponent doirasida moliyalashtiriladigan barcha AT uskunalari (texnik vositalar) Yevropa Ittifoqining Energy Star dasturiga muvofiq bo‘ladi.
C-komponent: Institutsional salohiyatni oshirish va loyihani boshqarish Mazkur komponent Kadastr agentligida Loyihani amalga oshirish guruhi (LAOG) tashkil etish va faoliyatini qo‘llab-quvvatlashni hamda Qishloq xo‘jaligi vazirligi, Qurilish va uy-joy kommunal xo‘jaligi vazirligi, Ekologiya va atrof-muhit vazirligi va Samarqand shahri kabi asosiy institutsional manfaatdor tomonlarning salohiyatini rivojlantirishni nazarda tutadi. Bu FMMI ma’lumotlari va xizmatlaridan samarali foydalanish uchun treninglar, yillik konferensiyalar, seminarlar va o‘quv safarlari orqali amalga oshiriladi. C-komponent, shuningdek, Agentlik biznes-rejasini ishlab chiqishni va investitsiyalarning uzoq muddatli barqarorligini ta’minlash choralarini, ijtimoiy ta’sir tadqiqotlarini, FMMI manfaatdor tomonlari va foydalanuvchilari qoniqish so‘rovlarini hamda jamoatchilik xabardorligini oshirish kampaniyasini qo‘llab-quvvatlaydi. FMMI bo‘yicha kommunikatsiya strategiyasi va targ‘ibot materiallari ham ishlab chiqiladi, bu orqali FMMIning afzalliklari haqida xabardorlikni oshirish va ochiq ma’lumotlar hamda ma’lumot almashish madaniyatini shakllantirish ko‘zda tutiladi. Ushbu chora-tadbirlar majmuasi O‘zbekistonda keng qamrovli va mustahkam FMMI tizimini yaratishga qaratilgan.

Loyiha boshqaruvi

O‘zbekiston Respublikasi Iqtisodiyot va moliya vazirligi huzuridagi Kadastr agentligining Loyihani amalga oshirish guruhi (LAOG) loyihaning asosiy ijrochi agentligi hisoblanadi.

Lavozim maqsadlari

Atrof-muhit va ijtimoiy muhofaza (atrof-muhit masalalari) bo‘yicha mutaxassis Loyihani amalga oshirish guruhi tarkibiga kiradi va Loyihaning barcha ekologik jihatlarini Jahon bankining Ekologik va ijtimoiy tartib qoidalari (ESF), Loyihaning Ekologik va ijtimoiy majburiyatlar rejasi (ESCP), Ekologik va ijtimoiy boshqaruv asoslari (ESMF) hamda Chiqindilarni boshqarish rejasi (WMP)ga muvofiq ishlarni boshqarish va nazorat qilish uchun mas’ul bo‘ladi. Mutaxassis Kadastr agentligi va Jahon bankiga ESCP bo‘yicha ekologik masalalar yuzasidan hisobotlarni umumiy muvofiqlashtirishni, shuningdek ESF talablarini tender va pudrat hujjatlariga integratsiya qilishni ta’minlaydi. Shuningdek, u ekologiya bo‘yicha vakolatli davlat organlari bilan hamkorlikni amalga oshiradi, ESF hujjatlarining samarali ijro etilishini ta’minlaydi hamda tasodifiy tartibda dala tashriflari, ekologik nazorat va monitoringni o‘tkazib, ish maydonlarida va hududiy boshqaruvlarda ekologik talablarning bajarilishini baholaydi. Mutaxassis, shuningdek, ESCPni amalga oshirishda ishtirok etuvchi barcha tomonlar uchun ESA bo‘yicha o‘quv ehtiyojlarini aniqlash uchun mas’ul bo‘ladi. 
Lavozim vazifalari

[bookmark: _Hlk209703752]Atrof-muhit va ijtimoiy muhofaza (atrof-muhit masalalari) bo‘yicha mutaxassis Kadastr agentligi direktori buyrug‘i bilan lavozimga tayinlanadi va lavozimdan ozod etiladi. 
Atrof-muhit va ijtimoiy muhofaza (atrof-muhit masalalari) bo‘yicha mutaxassis Loyiha direktori rahbarligida ishlaydi.
Atrof-muhit va ijtimoiy muhofaza (atrof-muhit masalalari) bo‘yicha mutaxassis o‘z faoliyatida quyidagi hujjatlarga amal qiladi:
· O‘zbekiston Respublikasi va Jahon banki (JB) o‘rtasidagi Moliyalashtirish to‘g‘risidagi bitim shartlari va qoidalari.
· Jahon bankining Ekologik va ijtimoiy doiraviy asoslari (ESF), xususan ESS1, ESS2, ESS3, ESS4 va ESS8.
· Loyiha doirasida tasdiqlangan Ekologik va ijtimoiy majburiyatlar rejasi (ESCP).
· Ekologik va ijtimoiy boshqaruv asoslari (ESMF).
· Chiqindilarni boshqarish rejasi (WMP).
· Tegishli manfaatdor tomonlar bilan ekologik masalalarda konsultatsiya va shikoyatlarni ko‘rib chiqish bo‘yicha Manfaatdor tomonlarni jalb qilish rejasi (SEP).
· Mehnatni boshqarish tartib-taomillari (LMP) (Mehnatni muhofaza qilish va xavfsizlik masalalari bo‘yicha).
· Jahon banki bilan kelishilgan Loyiha baholash hujjati (LBH) va Xaridlar rejasi.
· Jahon banki bilan kelishilgan Loyiha operatsion qo‘llanmasi (POM).
· JB ko‘rsatmalari, qoidalari va hujjatlari, shuningdek Loyihani amalga oshirishni tartibga soluvchi boshqa xalqaro huquqiy hujjatlar;
· O‘zbekiston Respublikasi qonun hujjatlari va me’yoriy-huquqiy hujjatlari, shuningdek Loyihaning amalga oshirilishi, qurilish va pudrat ishlari, shartnomalar shartlarini tartibga soluvchi normalar.
· O‘zbekiston Respublikasi qonunchiligi va Agentlikning ichki qoidalari hamda tartib-taomillari, shuningdek quyida keltirilgan lavozim yo‘riqnomalari.

Lavozim majburiyatlari

Atrof-muhit va ijtimoiy muhofaza (atrof-muhit masalalari) bo‘yicha mutaxassis quyidagilar uchun asosiy va yakuniy javobgarlikka ega bo‘ladi:
Sohada siyosat va rejalashtirish:
· ESCP va boshqa tegishli ESF instrumentlarini umumiy muvofiqlashtirish va amalga oshirish uchun mas’ul. Bu Kadastr agentligi va Jahon bankiga ekologik masalalar bo‘yicha hisobot topshirishni, shuningdek ESF talablarini tender va pudrat hujjatlariga integratsiya qilishni o‘z ichiga oladi;
· Ekologik xavflarni boshqarish bilan shug‘ullanuvchi hududiy xodimlarga metodik ko‘mak, nazorat va sifat nazoratini ta’minlaydi;
· ESCP talablariga muvofiq ekologik hujjatlarni tayyorlaydi va zarur hollarda Loyiha operatsion qo‘llanmasining (POM) tegishli bo‘limlarini yangilaydi;
· Agar xaridlar markazlashgan tartibda amalga oshirilsa, barcha tender va shartnoma hujjatlariga skrining shakllari, ESMPlar (agar mavjud bo‘lsa) asosida tegishli E&S boshqaruv talablarining kiritilishini ta’minlaydi;
· Chiqindilarni boshqarish rejasi (WMP), ayniqsa loyiha doirasida hosil bo‘ladigan elektron chiqindilarni (e-waste) utilizatsiya qilishda qat’iy rioya qilinishini ta’minlaydi va aholining sog‘lig‘iga zarar yetkazilmasligiga ishonch hosil qiladi;
· Ekologik talablarning xarid hujjatlari, shartnomalar va tender jarayonlariga integratsiya qilinishini ta’minlaydi;
· Jahon banki talablariga muvofiq ekologik tasnifni chuqur ko‘rib chiqadi;
· Normativ-huquqiy va institutsional o‘zgarishlardan xabardor bo‘ladi, tegishli himoya instrumentlariga tuzatishlar kiritishni tavsiya qiladi va loyihaning yangi talablar bilan muvofiqligini ta’minlaydi;
Skrining va baholash:
· Atrof-muhit va ijtimoiy tartib qoidalar (ESMF) talablari asosida 80 (sakson)ta CORS stansiyasi va 3 (uch)ta ma’lumot markazi uchun subloyihalarning ekologik skriningini amalga oshiradi;
· Har bir subloyiha uchun ekologik xavf toifasini va zarur ekologik vositalarni, masalan, joyga xos ESMP yoki nazorat ro'yxatini (ESMP checklist) aniqlash; 
· Ta’mirlash ishlari jarayonida joygalarga xos ESMPlarda asbest bilan ishlash va tasodifiy topilmalar bo’yicha qoidalar mavjudligiga ishonch hosil qilish; 
Nazorat va monitoring:
· Muntazam/yuzaki dala tashriflarini amalga oshirib, ish maydonlarida ekologik talablar bajarilishini nazorat qilish;
· CORS stansiyalarida GNSS uskunalarini o’rnatish paytida Mehnatni muhofaza qilish va xavfsizlik (OHS) qoidalariga rioya qilinishini kuzatib borish, LMPning OHS qoidalariga muvofiqligini ta'minlash;
· ESMP va atrof-muhitga ta’sirni kamaytirish va boshqarish tadbirlarining umumiy bajarilishi va monitoringini nazorat qilish, pudratchilarning monitoring rejasiga rioya qilishini baholash, mahalliy darajagi/subloyihalardan olingan natijalar to‘g‘risidagi hisobotlarni tuzish va Jahon bankiga har chorakda yoki ikki yilda bir marta hisobot berish;
· Atrof-muhitga ta’sirni boshqarish tadbirlarining manfaatdor tomonlar bilan aloqalar rejasi (SEP) va mehnatni boshqarish protseduralari (LMP) ga muvofiqligini ta’minlash uchun ijtimoiy muhofaza bo‘yicha mutaxassi bilan muvofiqlashtirish;
· Ekologik hodisalar bo‘yicha jarayonlarni boshqaradi: xabar berish, tekshirish, sabablarni tahlil qilish, GRM va hodisalar reyestrini yuritish;
· Zarur hollarda ekologiyani muhofaza qilish bo‘yicha milliy yoki xalqaro tashkilotlar bilan loyiha doirasida hamkorlik qiladi;
· Jahon banki nazorat missiyasi bilan ekologik masalalar bo‘yicha hamkorlikni amalga oshirish;




Manfaatdor tomonlar bilan ishlash va shikoyatlar ko‘rib chiqish:
· ijtimoiy muhofaza bo‘yicha mutaxassi bilan birgalikda Shikoyatlarni ko‘rib chiqish mexanizmining (GRM) samarali ishlashini ta’minlaydi, ekologik shikoyatlar o‘z vaqtida ko‘rib chiqilib, hujjatlashtirilishini nazorat qiladi;
· Jamoatchilik bilan maslahatlashuvlar davomida texnik ekologik ma’lumotlarni taqdim etish orqali SEPni amalga oshirishni qo‘llab-quvvatlaydi;
· Subkomponentni amalga oshirishning ekologik jihatlari bo‘yicha ijtimoy zaif qatlam vakillari va mahalliy atrof-muhitni muhofaza qilish organlarining fikr-mulohazalariga ochiq bo‘lish, bunday fikr-mulohazalarga javob berish va tegishli yumshatish choralarini taklif qilish. Zarur bo‘lganda, ushbu guruhlar bilan joylarga tashriflar paytida uchrashish;
· [bookmark: _Hlk216171808]Shikoyatlarni ko‘rib chiqish mexanizmining (GRM) samarali ishlashini, shikoyatlarning o‘z vaqtida ko‘rib chiqilishi va hujjatlashtirilishini ta’minlash;
Hisobot va Treninglar:
· Loyiha xodimlari, pudratchilar, mahalliy hokimiyatlar va manfaatdor jamoatchilik uchun ekologik va ijtimoiy himoya bo‘yicha o‘quv mashg‘ulotlari va xabardorlik tadbirlarini o‘tkazadi;
· ESMFni amalga oshirish uchun mas’ul bo‘lgan markaziy va hududiy xodimlar hamda pudratchilarni o‘qitadi;
· Hukumat idoralari, Jahon banki va Loyiha direktoriga ESF bo‘yicha choraklik hisobotlar va boshqa hisobotlarni tayyorlab taqdim etadi;
· Loyiha bo‘yicha yig‘ilishlar, Jahon banki nazorat missiyalari, jamoatchilik bilan uchrashuvlar va boshqa manfaatdor tomonlar bilan konsultatsiyalarda ishtirok etadi;
· Loyiha direktori topshirig‘iga binoan o‘z vakolatlari doirasida boshqa tegishli vazifalarni bajarish.

Huquqlari

[bookmark: _Hlk208239992]Atrof-muhit va ijtimoiy muhofaza bo‘yicha mutaxassis quyidagi huquqlarga ega:
· O‘z faoliyatiga oid qarorlar, tavsiyalar va takliflar haqida Loyiha direktorini xabardor qilish.
· Ushbu lavozim yo‘riqnomasi bilan belgilangan majburiyatlarga oid takomillashtirish bo‘yicha takliflarni Loyiha direktori va Agentlik rahbariyatiga ko‘rib chiqish uchun taqdim etish.
· O‘z xizmat vazifalarini bajarish jarayonida pudratchilar (ularning bo‘linmalari) faoliyatida aniqlangan kamchiliklar haqida Loyiha direktori va/yoki Agentlik rahbariyatini xabardor qilish hamda ularni bartaraf etish bo‘yicha takliflar kiritish.
· O‘z vazifalari va majburiyatlarini to‘liq bajarilishini ta’minlash uchun Loyiha direktoridan zarur darajadagi qo‘llab-quvvatlash va resurslarni talab qilish.
· Zarur hollarda o‘ziga yuklangan vazifalarni bajarish uchun Agentlikning boshqa tarkibiy bo‘linmalari mutaxassislarini jalb etish (agar bu bo‘linmalar nizomida ko‘zda tutilgan bo‘lsa, aks holda ma’muriyat ruxsati bilan).

Mas’uliyati. 
Atrof-muhit va ijtimoiy muhofaza (atrof-muhit masalalari) bo‘yicha mutaxassis quyidagilar uchun javobgar hisoblanadi:

· [bookmark: _Hlk208240045]Yuqorida ko‘rsatilgan mahalliy qonunchilikka, majburiyatlarga va vazifalarga rioya etilishi, hisobotlar va boshqa topshiriqlarning (muntazam va yillik hisobotlar) o‘z vaqtida taqdim etilishini ta’minlash;
· Ushbu lavozim yo‘riqnomasi bo‘yicha o‘z xizmat majburiyatlarini bajarmaslik yoki lozim darajada bajarmaslik;
· O‘zbekiston Respublikasining amaldagi ma’muriy, jinoiy va fuqarolik qonunchiligi bilan belgilanadigan doiradagi faoliyat davomida sodir etilgan huquqbuzarliklar;
· O‘zbekiston Respublikasining amaldagi mehnat va fuqarolik qonunchiligi doirasida mulkka yetkazilgan zarar.

Tajriba va malaka talablari

	Ta’lim:
	Ekologiya, atrof-muhit va tabiatni muhofaza qilish yoki atrof-muhit xavflarini boshqarish bilan bog‘liq boshqa yo‘nalish bo‘yicha oliy ma’lumot.

	Tajriba:
	- Kamida uch (3) yillik bevosita tegishli ekologik boshqaruv tajribasi, bunda qurilish sohasi hamda shahar va qishloq hududlaridagi faoliyat bilan bog‘liq bo‘lishi afzalroq;
- Xalqaro tashkilotlar tomonidan moliyalashtirilgan loyihalarda kamida 3 yillik ish tajribasi, jumladan Jahon banki yoki boshqa xalqaro moliyaviy institutlar tartib-taomillari bilan ishlash tajribasi;
- Ekologik ta’sirlarni monitoring qilish, milliy ekologik standartlar, tabiatni muhofaza qilish talablari, inson salomatligi va umumiy xavfsizlik siyosatlari bo‘yicha keng tajribaga ega bo‘lish;
- Jahon bankining ESF/IFI atrof-muhitni muhofaza qilish siyosati bilan bevosita tajriba yoki chuqur bilimga ega bo‘lish.


	Tillar
	O‘zbek va rus tillarini og‘zaki va yozma shaklda mukammal bilish.
Ingliz tilini og‘zaki va yozma darajada bilish — afzallik hisoblanadi.

	Ko‘nikmalar:
	

O‘zbekiston Respublikasining milliy ekologik qonunlari, qoidalari va talablarini chuqur bilish, shuningdek O‘zbekiston tomonidan imzolangan/ratifikatsiya qilingan xalqaro ekologik konvensiyalar va shartnomalar bo‘yicha davlat majburiyatlarini tushunish;
Xavfli moddalarni boshqarish, xavfli va xavfli bo‘lmagan chiqindilarni boshqarish, biologik xilma-xillikni muhofaza qilish, yer resurslarini boshqarish va eroziyaga qarshi choralar bo‘yicha qonunlar, qoidalar va muvofiqlik talablarini yaxshi bilish;

Xalqaro ijtimoiy standartlar, jumladan Jahon bankining Atrof-muhit va ijtimoiy standartlari (ESF) bo‘yicha tushunchaga ega bo‘lish;
ESMP (Atrof-muhitga ta’sirni boshqarish rejasi)ni tayyorlash, uning amalga oshirilishini monitoring qilish va elektron chiqindilarni (e-waste) boshqarish bo‘yicha bilim va ko‘nikmalar;
O‘zbekiston hukumati, xalqaro agentliklar, respublika va mahalliy idoralar bilan hamkorlikda ishlash tajribasi;
Ijtimoiy inklyuziya, jamoatchilikni jalb qilish va ijtimoiy mas’uliyatli loyiha boshqaruviga yuqori darajadagi sadoqat;
Manfaatdor tomonlar - turli ijtimoiy qatlam vakillari, mahallalar, fuqarolik jamiyati tashkilotlari, mahalliy hokimiyatlar, pudratchilar, davlat organlari va boshqalar bilan samarali muloqot va hamkorlik qilish bo‘yicha isbotlangan tajriba va qobiliyatga ega bo‘lish.



Shartnoma muddati

Nomzod loyiha amalga oshirilishi davomida yarim (0,5) stavka asosida ishga olinadi.

Hisobot berish tartibi:

Atrof-muhit va ijtimoiy muhofaza bo’yicha mutaxassis to‘g‘ridan to‘g‘ri Loyiha direktoriga hisobot beradi va  loyihani amalga oshirish jarayonida har oy hisobotlarni taqdim etadi.

